Угым кайда төшсә,каланы шунда салам
                                                 Серле Казан (риваять)

А.б.: Элек ханнар тау башыннан ук ата торган булганнар. Бер хан ук атып әйткән:

Хан: (Хан керә сакчылар белән, ук тоткан) Угым кая төшсә, каланы шунда салам (Ук ата, янындагы сакчылар укны эзләп алып кайталар).

1 Сакчы:   Менә ук шушы урынга төшкән.

2 Сакчы:   Нәкъ шушы урында каланың үзәге булып хан мәчетен салырбыз.

Хан: Ярар, кала шушында булсын, тик нигезгә, шобага салып җан иясен күмегез (хан китә, сакчылар озата, кире керә).

1 Сакчы: Җан иясе, җан иясе, җан иясе (карт керә) Аксакал киңәш бир, ни эшлик, хан угылын күмеп булмый бит инде.

Карт: Дөрес оланнар, әйдәгез уйлашыйк (уйлыйлар). Таптым, таптым. Бар шаманны алып керегез! (Карт шаман колагына нидер әйтә) Күп сөйләп йөрмә.
Шаман: Бер кем дә белмәс. (китә, эт күтәреп керә, музыка) Күмәбез менә шушы җан иясен (этне күрсәтә) Киттем, алып барып бирим, тизрәк. Хан угылын коткарыйм. (әйләнә-әйләнә чыгып китә)Хан керә.
Карт: Нинди күркәм кала үсеп чыкты.

Хан: Нигезгә нәрсә күмдегез?

1 Сакчы: Эт күмдек.

Хан: Кала этләргә кала икән алайса (китә)

А.б.: Бер заманны ханнар белән урыслар арасында тартыш була. Урыслар каланы ала алмый гаҗиз булалар.

Музыка: 2 татар + 2 солдат сугыш

(2 солдат Картны алып керәләр.)
1 Солдат: Картлач, без сине алтынга күмәбез. Әйт, ничек сезнең каланы яулап алырга?

Карт: Безнең гаскәрләр, җиңелмәс гаскәр.

2 Солдат: Яхшылык белән риза булмадың. Мә, үлемеңне ал (чыгарып аталар)

Бер сакчыны алып керәләр, авызында чүпрәк.

1 Солдат: Менә сакчы, без сине алтынга күмәбез. Әйт, ничек каланы алырга.

Сакчы: Әйтәм, әйтәм үтермәгез генә, кая алтыныгыз бирегез (алтынны ала, карый, шатлана)

1 Солдат: Я, әйт, нәрсә сузасың телең йоттыңмы әллә?

Сакчы: Безнең мөселман намаз бозмый, сез иртәнге намаз вакытында килегез, алырсыз.

А.б.: Шуннан урыслар иртәнге намаз вакытында килеп, каланы алалар, мөселманнар намаз бозмыйлар. Хан тәрәзәдән кыйблага таба кош булып очып чыгып китә һәм Кабан күленә төшеп югала.
